
                         

INFORME DE LEGALIDADE SOBRE O PROXECTO DE ORDE POLA QUE SE DESENVOLVE 
O  DECRETO  13/2022,  DO  3  DE  FEBREIRO,  E  SE  REGULA  O  PROCEDEMENTO  DE 
ADMISIÓN  DO  ALUMNADO  EN  CENTROS  DOCENTES  SOSTIDOS  CON  FONDOS 
PÚBLICOS QUE IMPARTAN ENSINANZAS DE 2º CICLO DE EDUCACIÓN INFANTIL, DE 
EDUCACIÓN PRIMARIA, DE EDUCACIÓN SECUNDARIA OBRIGATORIA E DE BACHARE-
LATO REGULADAS NA LEI ORGÁNICA 2/2006, DO 3 DE MAIO, DE EDUCACIÓN.

De conformidade co disposto no artigo 43.2 da Lei 16/2010, do 17 de decembro,  de 
organización e funcionamento da Administración xeral e do sector público de Galicia, 
emito o seguinte

INFORME

1. Marco normativo e competencial

O marco xurídico  competencial  que atribúe aos  órganos da Consellería  de Cultura, 
Educación,  Formación Profesional  e Universidades a elaboración  da presente norma 
parte  do  artigo  31  do  Estatuto  de  Autonomía  de  Galicia,  consonte  o  cal  é  da 
competencia plena da Comunidade Autónoma galega a regulación e administración do 
ensino en toda a súa extensión, niveis e graos, modalidades e especialidades, no ámbito 
das súas competencias, sen prexuízo do disposto no artigo 27 da Constitución e nas leis 
orgánicas que,  conforme ao apartado primeiro do seu artigo 81 o desenvolvan,  das 
facultades  que lle  atribúe ao Estado o  número 30 do apartado  1  do artigo 149 da 
Constitución, e da alta inspección necesaria para o seu cumprimento e garantía.

Así  mesmo,  o Decreto 119/2022,  do 23  de xuño,  polo  que  se  establece a  estrutura 
orgánica da Consellería de Cultura, Educación, Formación Profesional e Universidades 
dispón  no  seu  artigo  1  que  lle  corresponden  a  esta  consellería,  entre  outras 
competencias  e  funcións,  a  planificación,  regulación  e  administración  do  ensino 
regrado  en  toda  a  súa  extensión,  niveis,  graos,  modalidades  e  especialidades,  e  a 
coordinación do sistema universitario, de conformidade co establecido na Lei Orgánica 
1/1981, do 6 de abril, pola que se aproba o Estatuto de autonomía de Galicia, nas leis 
orgánicas reguladoras do sistema educativo español e demais normativa de aplicación.

2. Necesidade e oportunidade

O Decreto 254/2012, do 13 de decembro, polo que se regula a admisión de alumnado en 
centros sostidos con fondos públicos que imparten ensinanzas de segundo ciclo de 
educación infantil,  de educación primaria,  de educación secundaria obrigatoria  e de 
bacharelato, reguladas na Lei orgánica 2/2006, do 3 de maio, de educación, e a Orde do 

12 de marzo de 2013 de desenvolvemento deste, modificada parcialmente pola Orde do 
25 de xaneiro de 2017, articularon dende o ano 2012 o procedemento de admisión do 
alumnado en centros docentes públicos e privados concertados para garantir o dereito 
á educación e o acceso en condicións de igualdade.

O  Decreto  13/2022,  do  3  de  febreiro,  incorporou  á  normativa  autonómica  sobre 
admisión  as  modificacións  introducidas  na  Lei  orgánica  2/2006,  do  3  de  maio,  de 
educación, pola Lei orgánica 3/2020, do 29 de decembro. Estas modificacións afectaron 
especialmente aos criterios de admisión e á súa ponderación. Ademais, o decreto levou 
a  cabo  outras  actuacións  que  se  consideraron  oportunas,  entre  elas,  delimitar  os 
trazos  xerais  do  procedemento  de  escolarización  (reserva,  admisión  ordinaria  e 
escolarización extraordinaria) enumerando así mesmo os criterios básicos aos que se 
axustará a asignación de postos escolares.

Cómpre, polo tanto, regular a través da presente orde que desenvolve o citado decreto 
cuestións propias da xestión e tramitación do procedemento (solicitude, información ás 
familias, prazos, acreditación de méritos...).

Outro dos obxectivos desta orde é harmonizar o concepto de unidade familiar utilizado 
en admisión co que se vén empregando noutros procedementos desta consellería, o 
que permite dar un resposta uniforme e adecuada a casos complexos e que ademais 
ten arraigo entre as familias do alumnado, para acadar unha maior seguridade xurídica.

Ademais, esta orde separa a definición dos criterios de admisión, que coincide coa da 
orde  anterior,  e  a  forma de  acreditalos,  para  adaptar  esta  ás  opcións  de consulta 
automática de datos actualmente interoperables e ao réxime de consulta previsto (de 
oposición  ou de autorización  expresa),  o  que sen dúbida simplifica  a consulta  para 
acreditar os criterios de admisión.

Así mesmo, esta orde leva a cabo unha reordenación da estrutura do procedemento de 
escolarización,  delimitando o procedemento de reserva,  de admisión  ordinaria  e de 
escolarización extraordinaria, e estruturando así mesmo o procedemento de admisión 
ordinaria e a adxudicación de postos,  en función do momento en que se produza a 
adxudicación  do  posto  no  centro  (sen  fase  de  baremo,  con  fase  de  baremo,  en 
adxudicación subsidiaria ou noutros supostos).

Tamén inclúe unha regulación detallada da presentación das solicitudes de reserva, 
admisión ordinaria e escolarización extraordinaria e dos seus respectivos anexos de 
comprobación  de  datos  do  membros  computables  da  unidade  familiar  e  de 
consentimento da outra persoa proxenitora,  titora ou acolledora,  e  dá resposta no 
marco  do  procedemento  de  escolarización  as  solicitudes  de  admisión  ordinaria 
presentadas fóra do prazo establecido.

A indicada reordenación do procedemento de escolarización tamén pretende contribuír 
á seguridade xurídica, transparencia, accesibilidade, simplicidade e eficacia.

Consellería de Cultura, Educación, Formación Profesional e Universidades
Secretaría Xeral Técnica
Servizo Técnico-Xurídico da Área de Cultura
Edificio Administrativo San Caetano, s/n, bloque 3 – 2ª planta
15781 Santiago de Compostela (A Coruña)C

VE
: t

3j
3C

U
ID

yd
z6

Ve
rif

ic
ac

ió
n:

 h
ttp

s:
//s

ed
e.

xu
nt

a.
ga

l/c
ve

https://sede.xunta.gal/cve?idcve=t3j3CUIDydz6


                         

Finalmente,  está a  conveniencia  de dispoñer  dunha orde actualizada,  que inclúa os 
diversos  cambios  derivados  da  implantación  da  administración  electrónica,  que 
afectaron ao longo destes últimos anos tanto á forma de actuar da Administración e 
dos  centros  docentes  xestores  deste  procedemento,  como  á  forma  de  actuar  das 
familias.  Ademais,  reforza  esta  conveniencia  o  feito  de  que  a  nova  orde  permite 
trasladar ao procedemento de escolarización as melloras introducidas na aplicación 
informática  de  xestión  da  admisión,  coa  finalidade  de  mellorar  a  accesibilidade,  a 
simplicidade e a eficacia.

Polos motivos  expostos,  a elaboración dunha orde de desenvolvemento do Decreto 
13/2022, do 3 de febreiro, para regular o acceso do alumnado ao centro docente onde 
se fará efectivo o dereito á educación, é necesaria, conveniente e acorde aos principios 
do artigo 37. a) da Lei 14/ 2013, do 26 de decembro. Como consecuencia da elaboración 
da presente orde, procede a derrogación da anterior Orde do 12 de marzo de 2013.

3. Tramitación

A  Lei  16/2010,  do  17  de  decembro,  establece  no  capítulo  II  do  seu  título  II  o 
procedemento  de  elaboración  de  disposicións  administrativas  de  carácter  xeral.  O 
artigo 41 regula a fase inicial e sinala que a elaboración das devanditas disposicións 
iniciarase  por  acordo  da  persoa  titular  da  consellería  na  que  se  encadre  o  centro 
directivo que tivese a iniciativa. Así, o presente proxecto de orde foi elaborado como 
anteproxecto pola Dirección Xeral de Centros e Recursos Humanos. A documentación 
achegada nesta fase foi a seguinte:

• Acordo do conselleiro  de Cultura, Educación e Universidade (actual conselleiro de 
Cultura,  Educación,  Formación Profesional  e Universidades)  de 21 de febreiro de 
2022, de inicio do procedemento de elaboración da norma.

• Texto do anteproxecto.

• Memoria de legalidade, acerto e oportunidade.

• Memoria económico-financeira.

• Táboa de vixencias.

• Informe do Servizo Técnico-Xurídico.

Incorporouse nesta fase o certificado de consulta pública previa que esixe o artigo 41.2 
da  citada  Lei  16/2010,  do  17  de  decembro,  no  que  consta  que  se  recibiu  unha 
achega/opinión  a  través  do  formulario  dispoñible  no  portal  de  Transparencia  e 
Goberno aberto.

Logo de finalizar esta fase do procedemento mediante a aprobación inicial do texto 
como proxecto de orde polo conselleiro de Cultura, Educación e Universidade, o 12 de 

abril de 2022, seguíronse os trámites da fase intermedia previstos no artigo 42 da Lei 
16/2010.

Así,  na tramitación do proxecto solicitouse informe á Secretaría Xeral  da Igualdade 
―emitido  o  3  de  maio  de  2022-,  á Dirección  Xeral  de  Planificación  e  Orzamentos 
―emitido  o  11  de  maio  de  2022― e  á  Dirección  Xeral  de  Avaliación  e  Reforma 
Administrativa ―emitido o 7 de xullo de 2022―.

Consta no expediente o certificado emitido o 10 de maio de 2022 pola directora da Área 
de Administración Dixital da Axencia para a Modernización Tecnolóxica de Galicia, de 
exposición  pública  conforme  ao  artigo  9  da  Lei  1/2016,  do  18  de  xaneiro,  de 
transparencia e bo goberno, no que se dá conta de que o texto íntegro do proxecto 
estivo exposto publicamente no portal de Transparencia e Goberno aberto durante o 
período  comprendido  entre  o  18/04/2021  e  o  06/05/2021.  Para  este  proxecto  se 
recibiron dúas suxestións a través do formulario dispoñible no devandito portal.

Remitiuse o texto a todas as consellerías da Xunta de Galicia, formulándose alegacións 
pola Dirección Xeral de Familia, Infancia e Dinamización Demográfica.

Achégase no expediente a memoria da Dirección Xeral de Centros e Recursos Humanos, 
do 18 de xullo de 2022, na que se recollen ás modificacións ao texto de acordo coas 
suxestións efectuadas polos distintos órganos que informaron o proxecto.

A  Asesoría  Xurídica  da  Consellería  de  Cultura,  Educación,  Formación  Profesional  e 
Universidades emitiu informe o 21 de setembro de 2022.

Por último, con data 10 de outubro de 2022, achegouse memoria da Dirección Xeral de 
Centros e Recursos Humanos —completada con outra memoria de 14 de outubro de 
2022— en relación co informe da Asesoría Xurídica de Educación, Formación Profesional 
e Universidades.

De conformidade co artigo 43.2 da Lei 16/2010, de 17 de decembro, de organización e 
funcionamento da Administración xeral e do sector público de Galicia, por considerar 
que se axusta á legalidade vixente, informo favorablemente o proxecto de Orde pola  
que se desenvolve o Decreto 13/2022, do 3 de febreiro, e se regula o procedemento de  
admisión do alumnado en centros docentes sostidos con fondos públicos que impartan  
ensinanzas  de  2º  ciclo  de  educación  infantil,  de  educación  primaria,  de  educación  
secundaria obrigatoria e de bacharelato reguladas na Lei orgánica 2/2006, do 3 de maio,  
de educación.

Asinado electronicamente, en Santiago de Compostela.

O secretario xeral técnico da Consellería de Cultura, Educación, Formación Profesional 
e Universidades

Manuel Vila López

